
Н е зв ы ч а й н а я  в ы с та -  
ва адкры лася ў Полацкім  
дзярж аўны м  ун іверсітэце. 
На ёй прадстаўлены работы, 
дасланы я на ф о таконкурс  
«Сф атаграф уйся са Скары - 
нам», ар ган ізаваны  ў го -  
нар 500-годдзя беларускага 
кнігадрукавання.

Ідэя конкурсу належа­
ла супрацоўнікам навуковай 
бібліятэкі ПДУ. У сацыяльных 
сетках і на сайце ўніверсітэта яны 
распаўсюдзілі інфармацыю, дзе 
запрасілі ўсіх жадаючых дасы- 
лаць фотаздымкі, зробленыя на 
фоне выяў знакамітага асветніка- 
гуманіста Францыска Скарыны. 
Вынік прыемна парадаваў.

-  Мы нават не чакалі такой 
зацікаўленасці, -  падзялілася 
ўражаннямі загад чы ца а д -  
дзела навуковай бібліятэкі 
Ірына Ш упенька -  На заклік 
адгукнуліся не толькі студэнты і 
супрацоўнікінашагаўніверсітэта, 
але і іншыя людзі. На конкурс 
былі дасланы здымкі, зробле­
ныя каля помнікаў Скарыне ў 
Полацку, Мінску, Лідзе і нават 
Празе. Аўтары творча падышлі 
да задания, прыдумаўшы сваім 
працам арыгінальныя назвы, 
дзе адлюстравалі сутнасць зро­
бленая Скарынам.

Экспазіцыю, створаную 
па выніках конкурсу, можна 
пабачыць у выставачнай зале

навуковай бібліятэкі да кан- 
ца верасня. На яе адкрыцці 
аўтары лепшых фотаздымкаў 
былі ўзнагароджаны памятнымі 
прызамі і дыпломамі.

Так, першае месца заваява- 
ла палачанкаТаццяна Калінцава, 
якая перадала сімвалічнуюсувязь 
стагоддзяў, сфатаграфаваўшы 
на фоне помніка першадрука- 
ру свайго сына Арцёма. Прыз 
глядацкіхсімпатый атрымаў Пётр 
Лапо, а Гран-пры ўганаравана 
праца маладой выкладчыцы 
ПДУ Ірыны Фруцкай пад назвай 
«Жыве ў вяках агонь беларускага 
Праметэя» (на фота).
Ларыса МАЛАШЭНЯ. Фота з архіва 

навуковай бібліятэкі ПДУ.


